
ՆԵՐԱԾՈՒԹՅՈՒՆ 

Բուլինգ կամ հալածանք (անգլ. Bullying) որևէ անձի կողմից ֆիզիկական կամ 

հոգեբանական ուժի գործադրումն է այլ անձի նկատմամբ, որը կրում է 

շարունակական բնույթ: «Բուլինգ» տերմինն առաջին անգամ գործածվել է 1530 

թվականին՝ սկզբնապես նշանակելով «սիրելի», ապա տարբեր ձևափոխություններից 

հետո իր ներկայիս իմաստը ստացել է 1710 թվականից: Բուլինգի ենթարկվող անձը 

համարվում է բուլինգի զոհ, իսկ բուլինգի ենթարկող անձին համարում են բուլեր: 

Բուլինգը բաժանվում է մի քանի տարատեսակների. 

 ա. կիբեր բուլինգ, որն իրականացվում է համակարգչի միջոցով` օգտագործելով 

համակարգիչը որպես վնասելու միջոց  

բ. ֆիզիկական բուլինգ` հարվածելու, ծեծի միջոցով  

գ. վերբալ կամ բառացի բուլինգ` պիտակավորման, ծաղրական անունների միջոցով  

դ. hարաբերական բուլինգ, որի միջոցով փորձում են մեկուսացնել մարդուն իր 

շրջապատից և կանխամտածված բացառում նրան հասարակությունից: 

Այս  խնդիրը շատ  կարևոր է  և այդ պատճառով ցանկանում  եմ բարձրաձայնել 

և հատկապես դպրոցում հանդիպող բուլինգը համաշխարհային խնդիր է , որը կարող 

է ունենալ վատ հետևանքներ դպրոցական միջավայրի համար և կարող է խախտել 

այն օրենքը, որով յուրաքանչյուր երեխա իրավունք ունի ապահով կրթություն 

ստանալու: Բուլինգի երևույթը քննարկել են մի շարք հայտնի հոգեբաններ, 

հետազոտողներ, կրթական հաստատություններ: Այս առումով հատկապես ակտիվ 

մասնակցություն են ունեցել Սկանդինավյան մի շարք երկրներ, Մեծ Բրիտանիան, 

Ճապոնիան, նաև ոչ այնքան զարգացած երկրներ: Այս հարցը արդիական է այնտեղ, 

որտեղ կա դպրոցական միջավայր: «Չորս աչքով ո՞նց լավ չես տեսնում»՝ տգեղ 

արտահայտություններից միայն մեկն է, որը մենք տեսնում ենք մեր դպրոցներում։ Այս 

երևույթը մարդկային հասարակության մեջ կա հին ժամանակներից, ծաղրվել են 

թույլերը, հետո՝ այլակրոնները և այդպես շարունակ։ 

 Շատ հոգեբաններ և մտածողներ նշում են, որ մարդու թույլ կողմը կամ 

այլակարծությունը ծաղրելը բնորոշ է չինքնահաստատված, թույլ մարդկանց, որոնց 

առաջ գնալու ռազմավարությունը ոչ թե այլոց գերազանցելն է, այլ նվաստացնելը, 

որով իրենք առանց աճելու դառնում են մնացածից ավելի «բարձր»։ Սակայն ավելի 

կարևոր է հասկանալ, թե ինչպես պայքարել բուլինգի դեմ դպրոցում` երեխաների 

շրջանում։  

Բուլինգը Հայաստանում ընդհանրապես անտեսված խնդիր է հատկապես 

դպրոցներում: Չկա վիճակագրություն այն մասին, թե տարեկան քանի աշակերտ է 

բռնության ենթարկվում դպրոցներում հասակակիցների կողմից: Չկա 

վիճակագրություն, որովհետև բուլինգի չափման գործիքներ չկան: Հայաստանում չկա 

բուլինգը հասցեագրող ո'չ իրավական դաշտ, ո'չ ռազմավարություն, և ոչ էլ ճշգրիտ 

պատկերացումներ:  

Ավելին, իրավիճակն առավել խնդրահարույց են դարձնում հայկական 

մտածելակերպը, անհանդուրժողականությունը ամեն ինչի հանդեպ, ինչ դուրս է 

սահմանված «ավանդական կանոններից», իրազեկվածության, իրավագիտակցության 

ցածր մակարդակը, հասարակությունում փոխադարձ հարգանքի բացակայությունը և 

այլ: 

Խնդիրը կարևորել եմ և ուզում եմ բարձրաձայնել, քանի որ հատկապես 

դպրոցում հանդիպող բուլինգը համաշխարհային խնդիր է , որը կարող է ունենալ 

վատ հետևանքներ դպրոցական միջավայրի համար և կարող է խախտել այն օրենքը, 

որով յուրաքանչյուր երեխա իրավունք ունի ապահով կրթություն ստանալու: 

Ես ինքս կատարել եմ դիտարկումներ և փորձով ուզում եմ կիսվել այն 

ուսուցիչների հետ, ովքեր աշխատում են կրտսեր դպրոցում և երբևէ առնչվել են այս 

խնդրին: 

                                           ԳՐԱԿԱՆՈՒԹՅԱՆ ԱԿՆԱՐԿ 

1. ԲՈՒԼԻՆԳԻ ՍԱՀՄԱՆՈՒՄԸ 

Ի՞նչ է բուլինգը 

Բուլինգը անձի կամ անձանց կողմից անցանկալի ագրեսիվ վարքագիծն է,որը 

ներառում է տեսանելի կամ ընկալելի ուժային անհավասարություն և բազմիցս կարող 

է կրկնվել, կամ, ամենայն հավանականությամբ կկրկնվի:Բուլինգը կարող է սթրես 

կամ վնաս պատճառել թիրախավորված անձին,ներառյալ ֆիզիկական, 

հոգեբանական, սոցիալական, ինչպես նաև՝կրթական վնաս:1 

2. Բուլինգի տեսակները և դրսևորումները 

Բուլինգը բաժանվում է մի քանի տարատեսակների՝ 

 Կիբեր բուլինգ- Կիբեր բուլինգը իրականացվում է սոցիալական ցանցերի , բջջային 

հեռախոսների, առցանց խաղերի միջոցով: Դա իրականացվում է սոցիալական 

ցանցերի միջոցով անձնական լուսանկարներ, ձայնագրություններ կամ սուտ 

տեղեկատվություն տարածելով , ահաբեկող նամակներ ուղարկելով: 

Ֆիզիկական բուլինգ- Ֆիզիկական ահաբեկումը սեփական մարմնի և 

ֆիզիկական ակտերի օգտագործումն է՝ հասակակիցների վրա իշխանություն 

գործադրելու համար: Բռունցքով հարվածելը, ոտքով հարվածելը և այլ ֆիզիկական 

հարձակումները ֆիզիկական ահաբեկման բոլոր տեսակներն են: 2Ֆիզիկական 

բուլինգը ֆիզիկական ճնշումն է անձի վրա, երբ բուլերը մշտական ճնշման է 

ենթարկում մեկին առանց պատճառի: Դա իրականցվում է ծեծի, սպառնալիքների 

միջոցով, կամ անձնական իրերը վնասելով: Դպրոցում պատահում է ,որ աշակերտից 

խլում են պայուսակը, հագուստը, վնասում են անձնական իրերը` պատռում են 

տետրերը, գրքերը դիտավորությամբ: 

Վերբալ կամ բառացի բուլինգ- Այն իրականացվում է խոսքի միջոցով: Նման 

դեպքում ծաղրում ,կամ պիտակավորում են զոհին: Բառերը հզոր են: Երբ խոսքը 

վերաբերում է ահաբեկմանը, երբեմն բանավոր ահաբեկումը կարող է 

                                                             
1 Ա. Համբարձումյան (Երևան 2021) “Բուլինգը Երևանյան դպրոցական միջավայրում” 

երկարաժամկետ ավելի խորը վերքեր առաջացնել, քան ֆիզիկական 

ահաբեկումը:Բանավոր ահաբեկման նպատակը զոհին նսեմացնելն է՝ ագրեսորին 

գերիշխող և հզոր երևալու համար: Սովորական է նաև, երբ բանավոր կռվարարները 

թիրախավորում են հատուկ կարիքներ ունեցող երեխաներին: 

Հարաբերական կամ սոցիալակն բուլինգ- Դա անձին հասարակությունից 

մեկուսացնելը կամ տարանջատելն է, անձի մասին բամբասելը, խմբից վտարելը: 

Հարաբերական ահաբեկումը կարող է օգտագործվել որպես գործիք կռվարարների 

կողմից և՛ բարելավելու իրենց սոցիալական դիրքը, և՛ ուրիշներին վերահսկելու 

համար: Ի տարբերություն ֆիզիկական ահաբեկման, որն ակնհայտ է, հարաբերական 

ահաբեկումը բացահայտ չէ և կարող է շարունակվել երկար ժամանակ՝ առանց 

ուշադրության: (BRIM) Սեռական բուլինգ- Դպրոցական միջավայրում վարքագծի այն 

տեսակը, որը կարող է լինել սեռական ահաբեկում կամ կարող է նպաստել այնպիսի 

միջավայրի, որտեղ սեռական ահաբեկման ավելի հավանական է տեղի ունենալ, 

ներառում է.Սեռական մեկնաբանություններ, ծաղրանքներ և սպառնալիքներ, 

սեռական բնույթի լուսանկարներ կամ տեսանյութեր ուղարկելով ,հեռախոսազանգեր 

կատարելը կամ սեռական բնույթի տեքստեր, հաղորդագրություններ կամ ֆիլմեր 

ուղարկելը և այլն:  

Սեռական բուլինգ- Դպրոցական միջավայրում վարքագծի այն տեսակը, որը 

կարող է լինել սեռական ահաբեկում կամ կարող է նպաստել այնպիսի միջավայրի, 

որտեղ սեռական ահաբեկման ավելի հավանական է տեղի ունենալ, ներառում 

է.Սեռական մեկնաբանություններ, ծաղրանքներ և սպառնալիքներ ,սեռական բնույթի 

լուսանկարներ կամ տեսանյութեր ուղարկելով ,հեռախոսազանգեր կատարելը կամ 

սեռական բնույթի տեքստեր, հաղորդագրություններ կամ ֆիլմեր ուղարկելը և այլն:2 

3. Բուլինգի պատճառները 

Բուլինգի պատճառները Էվանսի և Սմոկովսկու (2016) ուսումնասիրությունը 

պարզել է, որ շատ դեպքերում կռվարարները ֆիզիկապես ավելի ուժեղ են, քան իրենց 

զոհերը: Հետևաբար, ֆիզիկական բնութագրերի այս տարբերությունը թույլ է տալիս 

հանցագործներին ահաբեկել իրենց զոհերին՝ որպես իրենց հեղինակությունը ցույց 
                                                             
2 Ա. Համբարձումյան (Երևան 2021) “Բուլինգը Երևանյան դպրոցական միջավայրում” 

տալու միջոց: Հետևաբար, ֆիզիկապես թույլ աշակերտները հիմնականում 

հանդիսանում են ահաբեկման այս ձևի թիրախը: Մյուս կողմից, ահաբեկումը կարող է 

առաջանալ հոգեբանական գործոնների պատճառով: Այս դեպքում, ցածր ինտելեկտի 

գործակից (IQ) ունեցող աշակերտները կարող են ահաբեկել իրենց գործընկերներին, 

ովքեր դասի ընթացքում փայլուն են:  

Այս սցենարի կռվարարները ձգտում են նույնիսկ ֆիզիկական միջոցներով 

ծածկել այն, ինչին չեն կարող հասնել ինտելեկտուալ առումով: Էվանսը և 

Սմոկովսկին (2016) պնդում են, որ «իշխանության և գերիշխանության ցանկությունը 

կենտրոնական դրդող գործոն է, որը խթանում է ահաբեկչական վարքը, իսկ 

ահաբեկիչները օգտագործում են ահաբեկումն ու նվաստացումը որպես 

իշխանություն ձեռք բերելու միջոց»: Հետևաբար, կռվարարները ձգտում են 

իշխանություն և գերակայություն ձեռք բերել՝ ֆիզիկապես կամ հոգեբանորեն: Այս 

տեսությունը ներառում է դպրոցներում ահաբեկման պատճառները, ինչպիսիք են 

հասակակիցների ճնշումը և սոցիալական կառուցվածքի վերևում գտնվելու 

անհրաժեշտությունը:3 

 Սովորաբար, սոցիալ-տնտեսական աղքատ ծագում ունեցող երեխաները 

ենթարկվում են ահաբեկման զոհերի՝ ոտնձգությունների միջոցով միջին խավի կամ 

հարուստ ընտանիքների իրենց հասակակիցների կողմից: Ըստ Էվանսի և 

Սմոկովսկու (2016), մարդիկ սիրում են միմյանց հետ մրցել նյութական ունեցվածքի 

հիման վրա: Համաձայն Դ. Օլվեուսի՝ բռնության հանդեպ ուժեղ հակում դրսևորվում է 

այն երեխաների մոտ, ովքեր սերում են հետևյալ տիպի ընտանիքներից: Ոչ լրիվ 

ընտանիքներ. միայնակ ծնողի կողմից դաստիարակվող երեխան ավելի շատ է 

հակված հասակակիցների նկատմամբ հուզական բռնություն կիրառելուն: 

Իշխանատենչ և ավտորիտար ընտանիքներ. Այն ընտանիքներում, որտեղ 

մեծահասակները հաճախ են վիճում երեխաների ներկայությամբ, աշխատում է 

այսպես կոչված ”ուսուցման մոդելը”: Երեխաները յուրացնում և հետագայում առօրյա 

                                                             

1) 3 Малкина-Пых И.Г. Психология поведения жертвы. Справочник 

практического психолога. М.: Эксмо, 2006. 1006 с. 

կյանքում կիրառում են այդ մոդելը՝ որպես իրավիճակը հաղթահարելու միջոց: Ցածր 

առաջադիմությունը նույնպես բռնության դրսևորման ռիսկային գործոն է: Լավ 

գնահատականներն ուղղակիորեն կապված են բարձր ինքնագնահատականի հետ: 

Տղաների 8 համար դպրոցական առաջադիմությունն այնքան էլ կարևոր չէ և ավելի 

քիչ է ներգործում ինքնագնահատականի վրա: Նրանց համար առավել կարևոր են 

հաջողությունները սպորտում, արտադպրոցական միջոցառումներում, արշավներում 

և այլն:  

Ուսուցչական կոլեկտիվում անբարենպաստ մթնոլորտը. ղեկավարման 

ավտորիտար ոճ ունեցող ուսուցչական կոլեկտիվներում գործող 

հարաբերությունները փոխանցվում են ուսուցիչ-աշակերտ 

փոխհարաբերություններին, այսինքն՝ ”Ով ավելի վերևում է, այն ավելի ուժեղ է” կամ 

”Ուժեղի մոտ միշտ էլ թույլն է մեղավոր”: Եթե ուսուցիչն արտաքին գործոնների 

ազդեցությամբ երեխաներին դարձնում է ”քավության նոխազ”, ապա նրա 

արհեստավարժությունը կասկածի տակ է առնվում: (Малкина-Пых, 2006): Աշխարհի 

առաջատար հակաահաբեկչական կազմակերպություններից մեկի`Ditch the Label –ի 

կատարած հետազոտությունների հիմման վրա բուլինգի հիմնական պատճառաներն 

են` 

 Արտաքին տեսք 

 Ֆինանսական կարգավիճակ 

 Մրցակցություն 

 Կրոն  

 Խելացիություն 

4. Բուլինգը դպրոցում 

  Դպրոցական բուլինգի հիմնական պատճառը ծաղրողի հոգեկան խնդիրներն 

են։ Ծաղրողը հաճախ կամքով թույլ մարդ է և իրեն բարձր է զգում միայն այն 

ժամանակ, երբ ծաղրում է մնացածին, երբ իր աշխարհում նա դառնում է 

բարձրագույնը։ Հետևաբար այսպիսի մարդկանցից ոչ թե պետք է հեռու մնալ կամ, 

ինչպես անում են որոշ ուսուցիչներ, թևերը թափ տալ և ասել, որ այդ երեխան չի 

ուղղվի, այլ փորձել հասկանալ նրան, հասկանալ, թե ինչու է նրա մեջ այդ 

ցանկությունն առաջանում, և գոնե ջանալ այդ երեխային ճիշտ ուղու վրա դնել։ 

Բուլինգի ենթարկվող անձը սովորաբար չի կարող ինքն իրեն պաշտպանել, ինչի 

համար և ընտրվում է բռնարարի կողմից, որպես զոհ: Դրանով և բուլինգը 

տարբերվում կոնֆլիկտից, քանի որ կողմերը հավասար չեն: Բուլինգը կարող է 

արտահայտվել ինչպես ֆիզիկական, այնպես էլ հոգեբանական բռնության տեսքով: 

5. Բուլինգի կանխարգելումը դպրոցում 

ABA-ն ստեղծել է 10 հիմնական սկզբունքներ ՝  

1.Լսում է . Բոլոր աշակերտները, ծնողները և խնամակալները լսվում են և ազդում 

ռազմավարությունների և մոտեցումների վրա`կանխելու, զեկուցելու և 

արձագանքելու բռնության դեպքերին: 4 

2. Ներառում է մեզ բոլորիս .Բոլոր աշակերտները, ներառյալ 

ԿԱՊԿՈՒ/հաշմանդամություն ունեցողները, ներառված են, գնահատվում և լիովին 

մասնակցում են դպրոցական կյանքի բոլոր ասպեկտներին:  

3.Հարգանք .Դպրոցի ողջ անձնակազմը օրինակելի է մյուսների համար, թե ինչպես են 

նրանք վերաբերվում ուրիշներին:  

4.Մարտահրավերներ .Խտրական լեզվի բոլոր ձևերը, ներառյալ հաշմանդամների 

լեզուն, վիճարկվում են և լրջորեն ընդունվում:  

5.Տոնում է տարբերությունը .Տարբերությունը ակտիվորեն և տեսանելիորեն նշվում և 

ողջունվում է ողջ դպրոցում:  

6.Հասկանում է .Դպրոցի ամբողջ անձնակազմը,աշակերտները, ծնողներն ու 

խնամակալները  հասկանում են ինչ ահաբեկումը:  

                                                             
4 Малкина-Пых И.Г. Психология поведения жертвы. Справочник 

практического психолога. М.: Эксмо, 2006. 1006 с. 

7.Հավատում է .Բոլոր աշակերտներին, ինչպես նաև նրանց ծնողներին և 

խնամակալներին ճանաչում են , հավատում և լրջորեն վերաբերվում են բռնության 

դեպքերի մասին հայտնելիս: 

 8.Հաղորդում է ահաբեկման մասին .Դպրոցի բոլոր աշակերտներին, նրանց 

ծնողներին և խնամակալներին հասկանում են, թե ինչպես պետք է զեկուցել 

բռնության դեպքերի մասին:  

9.Գործում է .Աշակերտները, այդ թվում ` ԿԱՊԿՈՒ աշակերտները, լիովին 

մասնակցում են իրենց վերաբերյալ կայացված որոշումներին և օգնում 

համապատասխան գործողություններ մշակել: 

 10.Ունի հստակ քաղաքականություն.Դպրոցը ներառում է հակաբուլինգային 

քաղաքականության այս սկզբունքները: 

Բուլինգի կանխարգելման ձևերը՝ 

1. Համայնքում իրականացնել բուլինգի առավել խորը գնահատում:Հավաքել 

տեղեկատվություն բուլլինգի, սոցիալական կլիմայի և սովորողների շրջանում 

բռնությունների աստիճանի վերաբերյալ: 

2. Շատ կարևոր է դպրոցական և երիտասարդական ծրագրերի ղեկավարների կողմից 

իրականացվող վաղ աջակցությունը: 

3. Մեծահասակները պետք է պատրաստ լինեն պայքարելու բուլլինգի դեմ՝ որտեղ 

էլ,որ այն պատահի, իհարկե, եթե ցանկանում են ամբողջությամբ 

իրականությունդարձնել բուլլինգի կանխարգելման ռազմավարությունները: 

4.Բուլլինգի կանխարգելումը պետք է համակարգված և ամբողջացված լինի հարակից 

այլ ջանքերի հետ: 

5.Համակարգող խումբը կամ հանձնաժողովը կտեղեկացնի համակարգման, 

ամբողջացման կամ ռազմավարությունների ընդունման վերաբերյալ որոշումները: 

6.Դպրոցում գործող թիմերը պետք է ներկայացնեն իրենց անձնակազմը, որտեղ նաև 

պետք է ներառված լինեն ծնողները և աշակերտական խորհուրդը:Համայնքային 

խմբերի ձևավորումը թույլ կտա գրանցելու մեծ հաջողություններ: 

7. Ապահովվել դասընթացներ բուլլինգի կանխարգելման և ազդեցության վերաբերյալ: 

8. Կազմակերպել համայնքային միջոցառումներ կանխարգելման ջանքերը խթանելու 

համար: 

9. Արձագանքել համապատասխան և հետևողական, երբ նկատվում է բուլլինգ: 

6. Բուլինգի հետևանքները 

Բուլինգի հետևանքները Երեխաների և դեռահասների հետ աշխատող ծնողների և 

մարդկանց համար կարևոր է հասկանալ, որ ահաբեկումը կարող է ունենալ ինչպես 

կարճաժամկետ, այնպես էլ երկարաժամկետ ազդեցություն: Բուլինգի հոգեբանական 

հետևանքները ներառում են դեպրեսիա, անհանգստություն, ցածր 

ինքնագնահատական, ինքնավնասող վարք, ալկոհոլի և թմրանյութերի օգտագործում 

և կախվածություն, ագրեսիա և բռնության կամ հանցագործության մեջ 

ներգրավվածություն: Թեև ահաբեկումը կարող է հանգեցնել ցանկացած երեխայի 

հոգեկան առողջության խնդիրների, նրանք, ովքեր արդեն ունեն հոգեկան 

առողջության հետ կապված դժվարություններ, ավելի հավանական է, որ ենթարկվեն 

բռնության և զգան դրա բացասական հետևանքները: Բուլինգի ենթարկվող երեխայի 

մոտ կարող են զարգանալ քնի խանգարումներ, ստամոքսի ցավը, գլխացավը, սրտի 

բաբախյունը, գլխապտույտը, անկողնում թրջելը և քրոնիկական ցավն ու 

սոմատիզացումը (անհանգստացնող, ֆիզիկական ախտանիշների , որը չի կարող 

բացատրվել բժշկական պատճառ):Բուլինգի ենթարկվելը նաև բարձրացնում է 

կորտիզոլի մակարդակը՝ սթրեսի հորմոն, մարմնում: Բուլինգը դեպրեսիայի և 

ինքնասպանության մասին մտածելու ռիսկի գործոն է:Երեխաները , ովքեր 

ահաբեկում են ուրիշներին, ենթարկվում են ահաբեկման, կամ ահաբեկում են և 

ենթարկվում են բռնության, ավելի հավանակն է, որ մտածեն ինքնասպանության 

մասին , քան նրանք ովքեր ներգրավված չեն ահաբեկման;5 

 

 

 

 

 

 

 

 

 

 

 

 

 

 

 

 

 

 

                                                             
5 ՅՈՒՆԻՍԵՖ-ի կողմից (2018թ․, Նյու Յորք) դպրոցական բռնության 

վերաբերյալ զեկույցի ամփոփ տվյալները՝ Տես՝ https://cutt.ly/mlXzEkV 2 

 



13 
 

ԿԱՏԱՐՎԱԾ ՀԵՏԱԶՈՏՈՒԹՅՈՒՆՆԵՐ և ՀԵՏԱԶՈՏՈՒԹՅՈՒՆՆԵՐԻ 

ԱՐԴՅՈՒՆՔՆԵՐ 

1. Կատարած հարցումները և հարցումների արդյունքները 

Երբ  սկսեցի հետազոտություններ կատարել բուլինգի վերաբերյալ շատ 

տարբեր կարծիքներ լսեցի : Բայց ամենաշատը ինձ զարմացրեց մի պատմություն: 

Աշակերտներիցս մեկը նշեց , որ ֆիզկուլտուրայի ուսուցչուհին բոլորի 

ներկայությամբ իրեն խիստ դիտողություն է արել վարժությունը  ճիշտ չկատարելու 

համար նաև վիրավորել : Շատ հաճախ ուսուցչի կողմից հնչեցված նկատողությունը 

կարող է վիրավորել աշակերտին : Երբ աշակերտը միշտ պարտաստ է ներկայանում 

դասին  մեկ անգամ անպատրաստ ներկայանալուց, նկատողություն ստանալուց շատ 

կնեղվի , իսկ այն աշակերտն, որը գրեթե միշտ անպատրաստ է  ներկայանում  նա 

դժվար թե  նկատողությունից վիրավորվի: Հարցումների ժամանակ աշակերտները 

բուլինգի վերաբերյալ արտահայտեցին տվյալ բառերը և բառակապակցությունները. 

Վիրավորանք, նվաստացում , ծաղրանք , ճնշում, անհավասար վերաբերմունք, ուժի 

դրսևորում, սեփական կամքը պարտադրել, ինքնահաստատման միջոց և այլն: 

Ծնողների հետ կատարած հարցումների ժամանակ հասկացա , որ շատ քչերն են 

տեղեկացված բուլինգի մասին , նաև ոչ կարևոր էին համարում այդ թեման ՝ կարծելով 

, որ իրենց երեխաները չեն ենթարկվում կամ ենթարկում բուլինգի: Միայն մի ծնող 

ասաց , որ ինքը տեղեկացված է, նաև շատ անհանգստացած է օրեցօր ավելացող 

խնդիրներից: Այդ ծնողը պատմեց, որ իր տղայի համադասարանցին ՝Արմենը 

անընդհատ իր որդուն՝ Կարենին ստիպում է կապել կոշիկի թելերը , Կարենը 

մտածելով, որ Արմենը չի կարողանում կապել այդ պատճառով է  դիմում , միշտ օգնել 

է , բայց նկատել է , թե ինչպես է Արմենը ինքնուրույն կապում իր կոշիկի թելերը , երբ 

ինքն  ավելի հեռու է լինում: Մայրը նշում է, որ սա նույնպես բուլինգի դրսևորման ձև 

է: Երևույթի առկայության  ու սովորողների տեղեկացվածության մասին ինֆորմացիա 

ստանալու համար սկսեցի հարցումներ կատարել : Չորրորդ դասարանի 

աշակերտների համար հարցաթերթիկ կազմեցի և դասղեկի դասաժամին 

հանձնարարեցի լրացնել 

 Հարցաթերթիկ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 Երբեք չի 

եղել 
 

Մեկ – 

երկու 

անգամ է 

եղել 

 

Երբեմն 

լինում է 

 

Շաբաթվա 

մեջ մեկ 

անգամ է 

լինում 

Շաբաթվա 

մեջ մի  

քանի 

անգամ 

լինում է 

 

1. Ես ծաղրել եմ 

ինչ-որ մեկին 

     

2.  հատուկ 

(специально) չեմ 

խոսել ինչ- որ մեկի 

հետ 

     

3. ես ինչ-որ մեկին 

ֆիզիկական վնաս 

եմ հասցրել, 

օրինակ հրելեմ, 

հարվածել 
 

     

4. Ես նեղացրել եմ 

ինչ-որ մեկին 

     

5.Ես սպառնացել 

եմ ինչ-որ մեկին 

     

6. Ես գողացել և 

վնասել եմ ինչ-որ 

մեկի իրերը 

     

7. Եղելէ, որ ինձ 

ծաղրել են 

     

8. Եղել է, որ իմ 

մասին բամբասել 

են 

     

9. Ոչ ոք չի ուզում 

նստել իմ կողքը 

կամ ինձ հետ 

ժամանակ 

անցկացնել 

     

10. Եղել է, որ իմ 

իրերը գողացելեն 

     

11. Եղելէ, որ ինձ 

ֆիզիկական վնաս 

են 

հասցրել՝հարվածել, 

հրել 

Դիտարկումներ 

Աշակերտների հետ կատարած հարցումներից ստացա հետևյալ պատկերը. 

 

 

 

Ըստ սովորողների պատասխաննեի տալ միավորներ՝ 

 երբեք չի եղել – 0 միավոր; 

 մեկ կամ երկու անգամ է եղել – 1 միավոր; 

 երբեմն լինում է – 2 միավոր; 

 շաբաթվա մեջ մեկ անգամ լինում է – 3 միավոր; 

 շաբաթվա մեջ մի քանի անգամ լինում է – 4 միավոր 

Մեկ – երկուանգամէեղել

Երբեմն լինում է

է լինում

Շաբաթվամեջմիքանիանգ
ամլինումէ

                         Բուլինգի հաղթահարման իմ փորձը կրտսեր դպրոցում 

Ես իմ մանկավարժական ոչ այնքան մեծ փորձի ընթացքում բազմաթիվ 

իրավիճակների եմ հանդիպել, որտեղ նկատել եմ դասարանում շերտավորում, կամ 

աշակերտի, ում բոլորն են մեկուսացնում(հարաբերական, սոցիալականբուլինգ): 

Իրավիճակ 1  

Իմ դասարանում ուսումնասիրություն կատարելու ընթացքում  նկատեցի, որ 

տղաներից մեկը միշտ ագրեսիվ է,կարծես թե միշտ պաշտպանողական դիրքում է: 

Հասկացա,որ  պարբերաբար ենթարկվելով ծաղրի նրա մոտ ակտիվ զարգացել է 

ինքնապաշտպանողական  

ռեակցիան:Նրանծաղրում էին գիրության և թույլ կարողությունների համար: 

Հաճախակի զրույցների արդյունքում այդ աշակերտին սկսեցին ինտեգրել 

ևմասնակից դարձնել դասարանական միջոցառումներին: Չնայած  ,որ նրա մոտ չէր 

ստացվում լավ երգելը ,այնուամենայնիվ ես նրան մի գեղեցիկ երգ տվեցի, 

միջոցառմանը երգելու համար ,իմ այդ քայլը նրան շատ ոգևորեց , ուրախացրեց նաև 

նրա ծնողին: Այդ աշակերտը սկսեց մտերմանալ իր դասընկերների հետ: 

Իրավիճակ 2  

4-րդ դասարանցի մի աշակերտուհուց  բոլորը խուսափում էին, որովհետև նա 

ԿԱՊԿՈՒ երեխա էր: Երբ զգում էր , որ իրեն են նայում ու ծիծաղում , սկսում էր 

ագրեսիվ վարք դրսևորել, խփում էր, կամ ծակում գրիչով: Ուումնասիրելով երեխային 

զգացի,թե ինչքան կարիք ունի շփման: Նրան հեշտ առաջադրանքներ էի 

հանձնարարում ու արտահայտվելու հնարավորություն տալիս: Իր կատարած ամեն 

մի լավ քայլի համար , անպայման խրախուսում էի : Այդպիսով բարձրացավ այդ 

աշակերտուհու ինքնագնահատականը, հեղինակությունը իր և դասընկերների 

աչքերում: Անընդհատ զրուցում էի աշակերտներ հետ և բացատրում ՝  որ անգամ այն 

դեպքում, երբ ընկերը թերանում է չի կարելի ծաղրել, որովհետև իրենից խելացիներն 

էլ մի օր իր վրա կծիծաղեն: Մինչև տարեվերջ բոլորը սկսեցին ավելի հարգանքով 

մոտենալ տվյալ աշակերտուհուն և նույնիսկ օգնել` պետք եղած ժամանակ: 

Իրաճակ 3 

 Դասարանում ունեի մտավոր թույլ կարողություններով մի աշակերտ , ով գրեթե 

միշտ սխալ էր պատասխանում հարցադրումներին և այդ ժամանակ մյուս 

աշակերտներն սկսում էին ծիծաղել, կամ կշտամբել : Այդպիսով այդ աշակերտը 

սկսեց ավելի հազվադեպ խոսել: Ես սկսեցի միտումնավոր , որևէ բառ կամ 

նախադասություն սխալ ասել , սկզբում երեխաները նույն ձևով էին արձագանքում 

,հետո սկսեցի բացատրել իմ սխալ ասած բառի պատճառը , բացատրել , որ 

յուրաքանչյուր մարդ ունի սխալվելու իրավունք,  երբեմն դա կարող է մեխանիկորեն 

ստացվել և չպետք է ծիծաղել մարդու սխալի վրա, հակառակը անընդհատ ուղղել , 

օգնել , սովորեցնել: 

ԵԶՐԱԿԱՑՈՒԹՅՈՒՆ 

 

 

Շատ հաճախ անգամ  երեխաներից շատերը կյանքի ինչ-որ փուլում 

ենթարկվում են բուլինգի: Կկրի դա շարունակական բնույթ, թե ոչ, մեծ մասամբ 

կախված է երեխայի արձագանքից: Որքան ավելի բուռն ու անհավասարակշիռ 

լինի երեխայի արձագանքը, այնքան ավելի մեծ է հավանականությունը, որ 

բուլիինգի ենթարկողը կշարունակի իր գործողությունները: Հետևաբար 

բուլիինգի կանխարգելման համար լավագույն միջոցը առողջ մթնոլորտում 

ուժեղ կամքով, ինքնավստահ, հավասարակշռված ու պինդ հոգեբանությամբ 

երեխա դաստիարակելն է: 

Պետք է գիտակցել, որ մի խնդիր լուծելով՝ կարևոր է նոր խնդիրներ 

չստեղծել: Մանկավարժությունը ունի մի շատ կարևոր սկզբունք՝ երեխան 

սովորում է, երբ դժվարություններ է հաղթահարում, և ավելորդ 

աջակցությունը վնասակար է երեխայի զարգացման համար: Ե՛վ 

մանկավարժները, և ծնողները պետք է դա քաջ գիտակցեն, և միջամտեն միայն 

այն պահերին, երբ բացահայտ է, որ առանց իրենց աջակցության խնդիրը չի 

լուծվելու:  

Իսկ միջամտելիս դարձյալ վստահեն երեխաներին, և հնարավորություն 

տան նրանց մտածել, գործել և լուծել խնդիրները ինքնուրույն:Եթե մենք` 

մանկավարժներս , կրթենք երեխաներին այնպես, որ առաջինը իրենք 

գիտակցեն իրենց կարևոր դերը կյանքում , գնահատեն իրենց 

կարողություններ,կդառնան ավելի պաշտպանված:Ցանկացած երեխայի , 

պետք է օգնենք բացահայտել իր կարողությունները: 

 Ես համոզվել եմ մի բանում, որ եթե մեծերը(ուսուցիչ , ծնող) վստահում 

են իրենց երեխային, օգնում են բացահայտել սեփական կարողությունները, 

լավ օրինակ են հանդիսանում մարդկային փոխհարաբերություններում , ապա 

երեխան մեծանում է հավասարակշիռ, հաստատուն քայլերով և բարոյական: 

